
0,A001 –[...] sîn swert flamnieret an sîner hant
0,A002 als iz van viure wære verbrant
0,A003 der vîande samenunge
0,A004 leit sîne vergaterunge
0,A005 unmâzen ritterlîche
0,A006 mit einer hurte rîche
0,A007 ware hêre ware war
0,A008 van der ander sîten vüre die schar
0,A009 ein ritter ouch mit sporen sluoc
0,A010 ich meinen dê den anker truoc
0,A011 sîn ors hôh unde stolz
0,A012 quam noch sneller danne ein bolz
0,A013 alsô mit sporen dar gemenet
0,A014 wê wie geviustet unde gedenet
0,A015 zunde in sîner hant daz swert
0,A016 hê quam als hê der vîande gert
0,A017 wê iz wolte merken
0,A018 sîn swert gienc wole dâr werken
0,A019 houwen unde schirmen
0,A020 ganeisteren unde glimmen
0,A021 wunden unde sêren
0,A022 van ritteren lîbe rêren
0,A023 ire werdes bluotes stræme
0,A024 ob hê daz wal iet næme
0,A025 mit sîneme stolzen hurte
0,A026 jâ in der vîande vurte
0,A027 gieng hê dâr brüsten
0,A028 entrüsten unde untroesten
0,A029 wen hê gæn im sach rîten
0,A030 wizzet daz sîn strîten
0,A031 unde ouch sîne ritterlîche tât
0,A032 den vîanden vile geschadet hât
0,A033 van sîner tât sâte ich iuch mêr
0,A034 wan daz mir jâmer teit sô wê
0,A035 jâmer krenket mir den sin
0,A036 als ich gedenke rehte an in
0,A037 her konde solicher werren pflegen
0,A038 wære hê tôt dâ niet gelegen

0,A039 her wære niemer worden quît
0,A040 der êren van beider sîte
0,A041 küninc Adolv vuor den sînen nâh
0,A042 stich slac vâh vâh
0,A043 daz weter was unmâzen heiz –[...]
0,A044 ob man niet widerdrünge
0,A045 jâ koberunge
0,A046 brâhte ein widerdringen
0,A047 man hôrte swert erklingen
0,A048 unde sach die küninge strîten
0,A049 die zagen danne rîten
0,A050 wê mir mit vrâgen komet bî
0,A051 wê geriten dannen sî
0,A052 gein deme enthalte ich keinen bâc
0,A053 ich weiz daz engein mîn mâc
0,A054 noch kein mînere hêrren dannen reit
0,A055 wære daz geschiet daz wære mir leit
0,A056 küninc Adolv unversunnen dranc
0,A057 als ein man dê nâh dem tôde ranc
0,A058 hê suochte den van Ôstenrîche
0,A059 van deme hê zuohant kêrte sich
0,A060 mir sâte ein ritter dê iz sach
0,A061 daz hê in under ougen stach
0,A062 hê sach entgæn ime dringen
0,A063 Zweinbrüggen unde Lîningen
0,A064 unde die banier van Veldenze
0,A065 ob sich daz spil iet schenze
0,A066 sich schenzet leider nû daz spil
0,A067 rûgræven unde wildegræven viel
0,A068 in der konreide hier sîn slôz
0,A069 sîn houbet was des helmes blôz
0,A070 als hê den rûhen græven sach
0,A071 “her mîn ors” unde sprach
0,A072 “ich sien hier den rehten stân
0,A073 die solen under sîn getân
0,A074 alher wir willen suochen sie”
0,A075 “jâ man vindet uns alhier”
0,A076 sprach dê rûh Georgius
0,A077 “dem dinge is rehte nû aldus
0,A078 wir sîn nû komen ûf daz velt
0,A079 ir vindet hier strîtes widergelt
0,A080 van unser massenîe
0,A081 die swache vadîe
0,A082 die wir van iuch hân geliten
0,A083 des en wirdet iuwer vart hier niet vermiten
0,A084 rintfleisch unde gademære
0,A085 dâr vüre is uns unmære
0,A086 waz uns den schaden hât getân

0,A087 iu[...] –[...] hân –[...]”
0,A088 –[...] ein brogen
0,A089 ime wart daz ors gestochen
0,A090 ô wê der jæmerlîcher nôt
0,A091 der werde küninc dê lac tôt
0,A092 wem sal ich des geben schult
0,A093 die vürsten hatten ime gehult
0,A094 beide gemannet unde gesworen
0,A095 gemeine hatten si in erkoren
0,A096 unde ich ne weiz niet wie sîn reinez leben
0,A097 umbe daz ist an daz rê gegeben
0,A098 ich muoz den reinen küninc klagen
0,A099 want an ime wart erslagen
0,A100 ein kristen küninc ein græve wert
0,A101 ein ritter küene dê sîn swert
0,A102 in wîbes dieneste dicke erzôch
0,A103 sîn edel herze was sô hôch
0,A104 daz nie keine untât dâr în en quam
0,A105 ich wille deme tage wesen gram
0,A106 daz in die sunne ie beschein
0,A107 an deme begangen wart dê mein
0,A108 ô woch daz hê des niet en genôz
0,A109 daz in des krisemes vlôz begôz
0,A110 unde die krône wart sîn houbetes dach
0,A111 van des râte daz geschach
0,A112 daz hê sus is tôt gelegen
0,A113 dê en konde niet guoter witze pflegen
0,A114 ô küninc Adolv hôhgeboren bluot
0,A115 an der minnen zwîge schône iz blüejet
0,A116 dû bræhte ritterschafte vluoch
0,A117 ritters ellent wîbes schiuhe
0,A118 van dîneme reineme lîbe schein
0,A119 bînamen dû wære ie der ein
0,A120 dê ritters orden rehte tete
0,A121 got durch sîner muoter bete
0,A122 dîne edel sêle wîse
0,A123 zuo deme vrônen paradîse
0,A124 konde ich vore jâmer sagen mêr
0,A125 sô sâte ich wie iz den selben gê
0,A126 die bî ime liten nôt
0,A127 wie drî junge hêrren lâgen tôt
0,A128 van den ich nû ze êrst sprach
0,A129 ô wê iemer unde ô woch
0,A130 daz ich ir eines hân gedâht
0,A131 daz hât mir niuwen jâmer brâht –[...]
0,A132 ein junc armeman tôt dâ liget
0,A133 des jugent brâhte guote werc
0,A134 Willhelm van Krônenberc

0,A135 Markolv van Lârheim lac dâ tôt
0,A136 der sîn herze nie gebôt
0,A137 zuo valsche noch zuo dörperheit
0,A138 ir sulet wizzen daz hê steit
0,A139 rehte als ein ritter solte
0,A140 dê lac tôt ûf der molte
0,A141 die anderen die dâ lebeten
0,A142 in grôzer nôt si strebeten
0,A143 unde schriten durch die vîande durh
0,A144 Nassouwen Milen Lûrenburc
0,A145 von Lintouwe Sîvrit
0,A146 dê was ein angestlîcher smit
0,A147 van Kirensburc Dieterîch
0,A148 deme anderen Dieterîch gelîch
0,A149 die van Berne was genant
0,A150 sîn swert daz gienc an sîner hant
0,A151 daz got selbe vrâgete mære
0,A152 wê der ritter wære
0,A153 die engele muosten lachen
0,A154 daz hê iz sus konde machen
0,A155 van Rînberc hêrr Johan
0,A156 stuont rehte als ein man
0,A157 dê sich der vîande konde neren
0,A158 eine sicherheit muoste in doch weren
0,A159 nochdanne stuont hê zuo bîle
0,A160 vore in eine lange wîle
0,A161 pfî â pfî â pfî
0,A162 si nennent in der vrîe
0,A163 van Wirtbach Herman
0,A164 die vîande gienc alûnen an
0,A165 als ein ritter hê ouch stuont
0,A166 des lachet noch ein rôter munt
0,A167 des gruoze lîhte in dâr zuo twanc
0,A168 daz sîn swert sô lûte erklanc
0,A169 van Mâle hêrr Kuonrât
0,A170 sîne êre wole bewart hât
0,A171 daz wizzent sicherlîche
0,A172 hê streit gar ritterlîche
0,A173 die bî ime dâr wâren
0,A174 konden sô gebâren –[...]
0,A175 hê heizet Wîgant van Vranken
0,A176 ob Gêrlach van Klên
0,A177 man sach si ritterlîche stên
0,A178 âne daz ich in herzen jâmer trân
0,A179 ouwî / ouwî wolte ich sân
0,A180 van eineme hêrren wandels vrî
0,A181 ich ne ruoche wê der selbe sî
0,A182 hê truoc in sîner werder hant

0,A183 den banier van Beierlant
0,A184 ob der banier belibe dâ
0,A185 jâ sî sicherlîche jâ
0,A186 si vuorte ein ritter in der hant
0,A187 deme vliehen ist vile unbekant
0,A188 daz wizzent sunder lougen
0,A189 hê treit noch under ougen
0,A190 ich spreche iz sunder smeichen
0,A191 die rehte strîtenes zeichen
0,A192 ingesigel / unde hantveste
0,A193 vüre wâr hê was der bezziste
0,A194 hier her van unser sîten
0,A195 man sach in vile wole strîten
0,A196 rîten unde halten
0,A197 in grôzer êren walten
0,A198 hette ich sinne unde kunst
0,A199 unde süezer minnen den gunst
0,A200 sô wolte ich in visieren
0,A201 hê gienc mit deme banieren
0,A202 ie baz unde baz dâ dringen
0,A203 umbe sînen helm erklingen
0,A204 hôrte her unde der swerte
0,A205 ûf der rehter verte
0,A206 vant man den edelen vorelouf –[...]
0,A207 –[...] des alten unde des wîsen
0,A208 ouch muoz die werelt prîsen
0,A209 den milten unde den reinen
0,A210 wizzent ir wen ich meinen
0,A211 dê nâh der schumpfertiuren
0,A212 sô lange konde dûren
0,A213 stênte in ritterlîcher wer
0,A214 ein grôz konreide ein michel her
0,A215 begunde / entgæn im brogen
0,A216 sîn swert daz was zuobrochen
0,A217 als sîn ritter art in hiez
0,A218 den helm hê ûf daz houbet stiez
0,A219 sîn ellent ouch zuo wênic slief
0,A220 mit deme metze hê si ane lief
0,A221 al hurtente in der vîande schar
0,A222 wie drungen si in her unde dar
0,A223 si drungen in mit grôzer nôt
0,A224 daz hê die hant vüre daz strecken bôt
0,A225 an ganzen êren unbetrogen
0,A226 der stam van Katzenellenbogen
0,A227 Ëberhart dê süeze græve
0,A228 engeines valsches heve
0,A229 in sîneme herzen nie geviel
0,A230 dem küninge dô des rîches krône viel

0,A231 dô hê van sîneme râte schiet
0,A232 hê sluoc in tôt dê ime daz riet
0,A233 swîc minne swîge swîc
0,A234 van deme selben stamme ein blüejentez zwîc
0,A235 ich meine des græven bruodersun
0,A236 nâh sîneme arte konde hê tuon
0,A237 hê tete sô ritterlîche wer
0,A238 daz vore ime weich der vîande her –[...]
0,A239 . . – . rehter zît van im sleich
0,A240 dit is mir herzelîche leit
0,A241 unde van ime vlühtic reit
0,A242 daz hât van Brûbach Dieterîch
0,A243 alse wole bescheiden mich
0,A244 van Schoenegge mîn hêrre Kuonrât
0,A245 zuo der vluhte gap engeinen rât
0,A246 wande ime herzelîche was leit
0,A247 daz ie ir kein dannen reit
0,A248 â wie des adelaren barn
0,A249 vile ritterlîchen kunnen varn
0,A250 nâh der ritterschafte veste er zôch
0,A251 an sîneme arte nie betrouc
0,A252 als des adelaren kint
0,A253 gein der sunnen schîne is wênic blint
0,A254 als kan die rehte dâr în vol starn
0,A255 man sach in sweimen unde varn
0,A256 daz hê muoste sîn der werelt wert
0,A257 ô küninges kint græve Robert
0,A258 van dir en tar ich niet sprechen mêr
0,A259 wan ich wünschen daz iz dir ergê
0,A260 als ich mir selbe gonde
0,A261 unde ich wole wünschen konde
0,A262 schouwe minne schouwe
0,A263 daz kint van Nassouwe
0,A264 sach man in den vîanden wân
0,A265 dô ime die mære hôrte sân
0,A266 daz die küninc wære tôt
0,A267 den helm hê zuo deme houbete bôt
0,A268 “und is mîn hêrre tôt gelegen
0,A269 sô muoste ich danne leides pflegen
0,A270 –[...] sint beliben hier”
0,A271 jâ hêrr sicherlîche
0,A272 mîn hêrre Johan ritterlîche
0,A273 konde sîne wer dar langen
0,A274 biz daz hê wart gevangen
0,A275 allerêrst sach man strîten
0,A276 van der ander sîten
0,A277 daz rat van winste vaste gienc
0,A278 man sluoc / man stach / man vienc

0,A279 waz noch dâ der vîande was
0,A280 die gevangenen man ûf vaste las
0,A281 wê wie ritterlîche hielt
0,A282 ein ritter dê des vanen wielt
0,A283 ich nemen daz ûf mînen eit
0,A284 læge über sê die kristenheit
0,A285 entgæn der heidenheit geschart
0,A286 des toufes vane wære bewart
0,A287 an deme ritter dê muotes rîche
0,A288 liez über ôre iz dringen sich
0,A289 nein sîn vorder druc sîn stolzer hurt
0,A290 machete in die vîande manige vurt
0,A291 wollt ir wizzen wê daz wære
0,A292 iz was der Ranteggære
0,A293 Dieterîch geboren van ritter art
0,A294 den vanen ûf die rehte vart
0,A295 konde rihten unde wîsen
0,A296 alsô daz müezen prîsen
0,A297 sînen ellenthaften lîp
0,A298 ritter unde guote wîp
0,A299 bî deme vanen gelîches schein
0,A300 die baniere van Eppenstein
0,A301 hât ire êre / wole gehandelet sich
0,A302 daz dunket mich wole mügelich
0,B043 die schar unde die banieren
0,B044 begunden sich rottieren
0,B045 tambûren slac basûnen schal
0,B046 daz her sich wegete überal
0,B047 des ûzzogenes âne wanc
0,B048 den leisen man zuo velde sanc
0,B049 “in gotes namen varen wir”
0,B050 hier weinte maniger geloubet es mir
0,B051 sîne sünden danne sînen lîp
0,B052 sîne kint unde ouch sîn schoene wîp
0,B053 âvoi sich wegete der vîande her
0,B054 wie geinte segel in daz mer
0,B055 alsô geint die banieren zuo
0,B056 ei waz der ander küninc tuo
0,B057 ûf orse hielt hê strîtes gar
0,B058 van hermelînen eines lewen war
0,B059 nam ich ûf kelen dar gestraht
0,B060 unde gæn des aren – maht
0,B061 der lewe klimmet unde strebet
0,B062 daz ors daz wiget unde lebet
0,B063 schar die erde beiz den zoum
0,B064 der vürste sunder schrickes sûm
0,B065 hielt hê behagel unde fier
0,B066 eines stolzen herzen soldenier

0,B067 mit trôste kan hê die sîne manen
0,B068 in sîne hant nam hê den vanen
0,B069 unde bevalh in eineme ritter wert
0,B070 der êren dicke hât gegert
0,B071 hê sprach nim ritter hôhgemuot
0,B072 mînen vanen lîp unde ouch mîn guot
0,B073 mîner êren schrîn mînes landes heil
0,B074 mînes –[...] – –[...] teil
0,B075 –[...] den helm stürzet der unde der
0,B076 hier ward orsen grôz getwinc
0,B077 hier zuo vriunde trinke trinc
0,B078 sich bevalh ie mâc deme mâge
0,B079 hier lac vaste in der wâge
0,B080 lîp guot sêle unde êre
0,B081 kome dâ ûz iht mêre
0,B082 daz lâze ich sîn des was genuoc
0,B083 âvoi ein ors dort here truoc
0,B084 den man den lewen / unde aren
0,B085 – kunt is unde barn
0,B086 dâr ûf was ouch rehte gelimpf
0,B087 hier gienc ouch ernest vüre den schimpf
0,B088 iz kostete mêr danne einen pfagen
0,B089 gæn ein zogen unde wagen
0,B090 sach man banier van beider sîte
0,B091 wê hier zwüschen nider lît
0,B092 ich meinen zuo vergaterungen
0,B093 under orse samenungen
0,B094 der melm muoz werden dâ sîn dach
0,B095 alsus dê vôt van Rôme sprach
0,B096 got dû wunderære
0,B097 beschirme mich süntære
0,B098 zuo vorderst hüete die êre mîn
0,B099 ich lâzen an dînen genâden sîn
0,B100 wie iz kome umbe den lîp
0,B101 beide kint unde wîp
0,B102 bevelhe ich dîner güete
0,B103 verlîh mir ein ganz gemüete
0,B104 an gelouben unde an ritterwer
0,B105 ich en vürhte niet der vîande her
0,B106 lâz mich –[...] – –[...]
0,B122 unde van herzen dar gehetzet
0,B123 sich erstüpfet unde ersetzet
0,B124 stolzlîche gewerter arm
0,B125 deme Bêheim was zorn unde harm
0,B126 want hê daz unsanfte leit
0,B127 daz in der Rômær überreit
0,B128 wei wie stolzlîche dar
0,B129 die vlügel erswanc der adelar

0,B130 inde gæn des lewen klâwen hier
0,B131 wie tuont die ors / dâ müedent sie
0,B132 si schûment unde dempfent
0,B133 unde ouch sêre wrempfent
0,B134 sich / van manigen wunden
0,B135 enwage des heres ünden
0,B136 die küninge beide hân beslân
0,B137 nû müezent siuften unde klân
0,B138 unde vlêhen gote umbe ire lîp
0,B139 alle reine süeze wîp
0,B140 die ors in beiden lâgen tôt
0,B141 des jâmerte mich ir beider nôt
0,B142 ir beider ellent daz was starc
0,B143 under in sich ein lewe barc
0,B144 der ouch gein diseme lewen vaht
0,B145 solicher koberunge maht
0,B146 half ûf ein ander kastelân
0,B147 deme Rômær / dâ ward iz getân
0,B148 als hê es ouch hât gemachet mêr
0,B149 ouch tuot mir daz vallen wê
0,B150 daz der Bêheim nider viel
0,B151 ûz sîneme edelen verhe wiel
0,B152 ein ursprunc heiz unde rôt
0,B153 dô lac der Bêheimær vore dem Rômær tôt
0,B154 mîne vröuwede die muoz werden twerch
0,B155 ich sien nû in dîn edel verh
0,B156 unde in dînere reiner wunden vlôz
0,B157 in jâmerbougen / unde slôz
0,B158 muoz ich mich inne sliezen
0,B159 unde mîne ougen sich ergiezen
0,B160 ûf deme orse hê wentete unde wanc
0,B161 van wunden / unde is jâmerkranc
0,B162 van der wal wart hê gevuort
0,B163 in hatte manic swert geruort
0,B164 mezzer / spiez / unde schôz
0,B165 daz ors begôz der wunden vlôz
0,B166 van deme orse hê nider steic
0,B167 daz iz van bluote tôt seic
0,B168 daz hê zuo herbergen quam
0,B169 die wâpen man van ime nam
0,B170 bluotic unde zuohouwen
0,B171 dar gienc man vaste schouwen
0,B172 unde dises mîne ougen nâmen war
0,B173 ûf golt van zabel ein adelar
0,B174 was geslân unde gelaht
0,B175 van deme rîche hê dise wâpen træt
0,B176 van arte hê ander wâpen hât
0,B177 ein lewe an hôher werde stât

0,B178 van kele ûf golt geslân
0,B179 dê hier vile dicke hât getân
0,B180 herzenschrickes lêre
0,B181 hê ist ein rîche burgære
0,B182 küninc Ruodolv die der krônen pfliget
0,B183 wizzet daz hê hât gesiget
0,B184 ein lewe / ein ritter / unde ein ar
0,B185 –[...] –[...] –[...]
0,C001 –[...] hier vant ein vlôz ein segel
0,C002 der minnen alzuomâle
0,C003 si is vröuwede unde quâle
0,C004 ritterherzen grundes
0,C005 si is vröuwede vröuwede vundes
0,C006 die trôst in herze sendet
0,C007 unde alle sorge swendet
0,C008 unde lîhtet swâr gemüete
0,C009 ire munt vol rôsen roete
0,C010 konde mich ane sprechen
0,C011 durch mîn herzenebel brechen
0,C012 began ire ougen sunnenglast
0,C013 “an sich gehaftet / unde gevazzet”
0,C014 sprach si “hât die minne
0,C015 mîn herze unde mîne sinne
0,C016 dîne zuht mich iet des melde
0,C017 ô woch nâh dienestes gelte
0,C018 ein ritter zuo mir sprichet
0,C019 wie krenket unde brichet
0,C020 mîn herze rehte enmitten
0,C021 in der ritterschafte smitten
0,C022 hât hê gewerket rehte unde ein werc
0,C023 die wârheit hât des kein verberc
0,C024 sîn süezer lîp nû lônes gert
0,C025 wie würde hê des entwert
0,C026 wie hette ich danne gevaren sô
0,C027 mîn herze en würde es niemer vrô
0,C028 ouch trûwe ich iemer beruomten muot
0,C029 sîn heizer sweiz sîn edel bluot
0,C030 mit sînes guotes koste rîche
0,C031 iemer ruofent über mich
0,C032 unde ruofent vüre der minnen trôn
0,C033 gæbe ich ime ouch dienestes lôn
0,C034 uns beiden daz gar nâhe hê lît
0,C035 vore verluste uns mache quît
0,C036 guot geluste unde die hôheste hant
0,C037 ich meinen unser beider pfant
0,C038 daz is sîne êre unde sîn lîp
0,C039 nû tihte selbe unde schrîp
0,C040 wie ich mîn herze hier zwüschen trage

Referenzkorpus Mittelhochdeutsch v2.0 (https://linguistics.rub.de/rem) 10

https://linguistics.rub.de/rem


M308: Schlacht bei Göllheim, Böhmenschlacht, Minnehof Normalisierter Lesetext

0,C041 mit triuwen rât unde sage
0,C042 wie ich alsô werbe
0,C043 daz sîn lôn niet verderbe
0,C044 unde wir beide sicher sîn .” –[...]
0,C045 “lânt mich vrâgen unde sân
0,C046 die die minne kunnen trân
0,C047 daz si mir geben lêre
0,C048 wie sîn lîp unde iuwer êre
0,C049 unverlüstic müge sîn
0,C050 vile maniges rôtes mundes schîn
0,C051 die herze kunnent heilen
0,C052 solen mir helfen teilen .”
0,C053 “dû en salt beiten langer”
0,C054 sprach si / “mir wart nie banger
0,C055 den wec salt dû wênic sparen
0,C056 an den dû dich dises wil wole ervaren
0,C057 die wizzen umbe minnen reht
0,C058 iz sî ritter oder kneht .”
0,C059 mînen wec ich hin rehte maz
0,C060 zuo lanc gerihte die minne saz
0,C061 van deme pferde ich an gerihte trat
0,C062 einen vürespreche mir geben bat
0,C063 mîn hêrre Kraft van Rîferscheit
0,C064 an mînen worte dâ erschein
0,C065 hê verdingete sich unde mich
0,C066 gespræches gerte hê wider mich
0,C067 ich nam den ritter ûf ein ort
0,C068 unde sahte ime alle mîne wort
0,C069 dâr umbe ich dar was gesant
0,C070 mîner vrouwen neic hê zuohant
0,C071 hê sprach “die rede is mir wole sleht
0,C072 ich verstân mich ûf der minnen reht
0,C073 vore den vrouwen allen
0,C074 muoz uns daz urteil vallen .”
0,C075 zuohantes hê an gerihte gienc
0,C076 sîne wort hê sus ane vienc
0,C077 hê sprach “ein bote is gesant
0,C078 an dit gerihte durch manic lant
0,C079 deme en kan ich doch niet komen bî
0,C080 van weme hê her gesant sî
0,C081 bî deme stân ich eine
0,C082 ein urteil algemeine
0,C083 hê beschiet an gerihte hier
0,C084 sîne wort die iuch sagen wie
0,C085 ein ritter hât gedienet vile
0,C086 einer vrouwen des hê haben wile
0,C087 lôn nâh sîner wirdicheit
0,C088 die hê in manigen lande treit –[...]

0,C089 gequetzet unde versêret
0,C090 is des selben ritters lîp
0,C091 des jiet ime daz edel wîp”
0,C092 mit den vrouwen man sich besprach
0,C093 rehte als daz urteil sich verjach
0,C094 man zelte / her / man zelte dar
0,C095 die wârheit nam des endes war
0,C096 als man an minnen rehte vant
0,C097 die vrouwen giengen alzehant
0,C098 wider an daz gerihte
0,C099 hier trûric herze tihte
0,C100 wie si dort her swungen
0,C101 wie vore der vrouwen drungen
0,C102 die kamerære dringe drinc
0,C103 mit wîzen steben swinge swinc
0,C104 wie viuric ougenblicke
0,C105 rôte mündelîn niet zuo dicke
0,C106 van viures varwen schîne
0,C107 ûf ritters heize pîne
0,C108 sunder lachenlîche
0,C109 dâ gesâzen alle gelîche
0,C110 rittere unde vrouwen
0,C111 nû sal man wunder schouwen
0,C112 ûf stuont der edel lîp wole zart
0,C113 die vrouwe die gevrâget wart
0,C114 umbe daz urteil ûf den eit
0,C115 si sprach alsus ein underscheit
0,C116 geit mir der massenîe sin
0,C117 als ich alhier gelêret bin
0,C118 ich bin alsus gelêret hier
0,C119 dienest gerte lônes ie
0,C120 der ritter hât gedienet vile
0,C121 ist daz ime genüegen wile
0,C122 alsô daz / daz edel wîp
0,C123 ime ire herze teilet sunder lîp
0,C124 mit sinne unde mit muote
0,C125 unde anders niet danne durch huote
0,C126 sînes lîbes unde ire êren
0,C127 wile ime den lôn niet mêren
0,C128 hê hât wole rehtes lônes zil
0,C129 vürebaz ich iuch sprechen wile
0,C130 daz sal an sîner küre stein
0,C131 si en mac im anders niet entgein
0,C132 hê en solte hier lônes sîn gewert –[...]
0,C133 ein alter heiden sprach hier vore
0,C134 “quit non sentit amor
0,C135 minne ist gar behende
0,C136 ich wæne alle wende

0,C137 die minne umbe luoge
0,C138 zuo minnen hoeret vuoge
0,C139 sin / unde behenticheit
0,C140 ob die zuo rehter schanzen treit
0,C141 ein edel tugenthaftez wîp
0,C142 ire êre / unde ires vriundes lîp
0,C143 unverlüstic mügent sîn
0,C144 ich bejie des bî deme eide mîn
0,C145 unde bî der minnen krônen
0,C146 si sal iemer dienestes lônen .”
0,C147 den worten mîn vürespreche neic
0,C148 die minne dâ niet langer sweic
0,C149 van Güliche græve Gêrhart
0,C150 der volge dâ gevrâget wart
0,C151 van Spanheim græve Johan
0,C152 mit ime viel ouch dâr an
0,C153 unde der ritter massenîe gar
0,C154 mit deme rief die volge dâr
0,C155 vile maniger vrouwen rôter munt
0,C156 mîn vürespreche noch dâ stuont
0,C157 den dûhte daz urteil alsô reht
0,C158 van Grîfenstein der minnen kneht
0,C159 dazz urteil mir beschriben wart
0,C160 ich machete mich ûf mîne vart
0,C161 mîne vrouwe ich aleine vant
0,C162 den briev smuhte ich in ire hant
0,C163 daz ingesigel si besach
0,C164 daz ouch der wârheite jach
0,C165 daz drukte si an iren munt
0,C166 dâr ane eine güldîn strâle stuont
0,C167 ein belhunt ûf lâsûre
0,C168 nâh der minnen âventiure
0,C169 si sprach “sint ich ime danne lônen sal
0,C170 konde ich den lôn danne brengen wole
0,C171 als ich van herzen ime gan
0,C172 ein süezer lîp / hei lieber man
0,C173 wie mac ich dir doch widerlegen
0,C174 wênic sparen unde hegen
0,C175 kanst dû lîp unde guot
0,C176 [!!] [!!] [!!] [!!] [!!][...]”

